
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
প্ৰাণে কত নিস্তেজ ভাব লইয়া আসিয়াছিলাম । উৎসবের সময় উপাসন-মন্দিরে কত সাধু ভক্তের সমাগম হইয়াছে, উৎসবে প্ৰবেশমাত্র যেন প্ৰাণের মলিনতা দূর হইয়া গেল, প্ৰাণে কি এক অপূর্ব ভাব আসিল, প্ৰাণ জাগিয়া উঠিল, হৃদয় কঁাদিল । কি আশ্চৰ্য সংস্পৰ্শ !
আমরা কি অনুভব করি নাই যে, ঈশ্বরের মন্দিরে আমরা অপ্রেমিক হইয়া আসিয়াছিলাম, হঠাৎ কোথা হইতে প্রেমের বন্যা প্ৰবাহিত হইয়া হৃদয় ডুবিয়া গেল ? এই সংস্পৰ্শ যখন প্রেমিক জনের প্রেমের সহিত সম্মিলিত হয়, তখনই অমৃত ফল প্ৰসুত হইয়া থাকে।
মানুষে মানুষে সংস্পর্শ হওয়ার ন্যায় ঈশ্বরের সহিতও প্রেমের সংস্পর্শ হইয়া থাকে । তঁহার সংস্পর্শে আমাদের চৈতন্য হয়, আধ্যাত্মিক চক্ষু খুলিয়া যায়। সেই সংস্পর্শ কি কেহ প্ৰাণে অনুভব করেন নাই ? আজি এই ব্ৰহ্মমন্দিরে কি এমন কেহ আছেন যিনি বলিতে পারেন যে, এই বিশেষ দিনে ঈশ্বরের সংস্পৰ্শ প্ৰাণে অনুভব করেন নাই ?
বড় বাড়ি প্ৰস্তুত করিলে বৈদ্যুতিক অগ্নি সঞ্চালিত করিয়া আনিবার জন্য বাড়ির গায়ে লোহার শিকি দেওয়া হয়। বেঞ্জামিন ফ্রাঙ্কলিন রেশমের সুতায় ঘুড়ি উড়াইয়া বিদ্যুৎ আনিয়াছিলেন। এই যে প্রেমের সংস্পৰ্শ, যাহা হৃদয়ে অনুভব করিয়া থাকি, ইহা হৃদয়ের গুণ ভাব ও চিন্তা-শক্তিকে সঞ্চালিত করে। এই সঞ্চালনে এক হৃদয়ের ভাব অদ্ভুত উপায়ে অন্য হৃদয়ে সংক্রামিত হয়। যেখানে এই প্রেমের সংস্পর্শ নাই, সেখানে ভাব ও শক্তি বিনিময়ের উপায় নাই । আমি যদি তোমাকে প্রীতি না করি, কি করিয়া তোমার প্রেমের শক্তি আমাতে আসিবে ? “যেখানে প্ৰেম, সেখানেই তাহার শক্তি কাজ করিয়া থাকে । আমার gD D DBDBBDB SKK DBBDSDBBDB BDBDBD BDBD tDuD DBD
উপরে নিশ্চয় কাজ করিবে ।

